
ᑐᓴᕋᑦᓴᖅ ᓄᐃᑕᐅᔪᖅ 

ᐃᕐᐸᑎᑕᐅᑦᓴᐅᑎᒋᒋᐊᓕᒃ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᖏᕈᑎᖃᕐᐳᖅ ᔮᓐ-ᕗᕋᓐᓱᐊ ᐱᕐᓃ ᓄᓇᕕᐅᑉ 

ᐳᓖᓯᖏᓐᓄᑦ ᐊᖓᔪᕐᖃᕆᔭᐅᓂᐊᓕᕐᑎᓗᒍ 

 
ᑰᑦᔪᐊᖅ, ᑯᐯᒃ, ᒫᑦᔨ 17, 2026 - ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ (KRG) ᑲᑎᒪᔨᖏᑦ ᓂᕈᐊᕐᓯᒪᓕᕐᖁᑦ 

ᐊᖏᕈᑎᖃᕐᓱᑎᒃ ᑎᓕᔭᐅᓂᖓᓂᒃ ᔭᓐ-ᕗᕋᓐᓱᐊ (ᔨᐊᕝ) ᐱᕐᓃ ᐊᖓᔪᕐᖃᕆᔭᐅᓂᐊᓕᕐᑎᓗᒍ ᓄᓇᕕᐅᑉ ᐳᓖᓯᖏᓐᓄᑦ 

(NPS). 

 

ᔨᐊᕝ ᐱᕐᓃ ᓄᓇᕕᐅᑉ ᐳᓖᓯᖏᓐᓂ ᒫᓐᓇᓯᐅᑎᐅᑦᓱᓂ ᐊᖓᔪᕐᖃᖑᓯᒪᓕᕐᑐᖅ ᓄᕕᒻᐱᕆ, 2025-ᒥᓂᑦ.  ᑯᐯᒃ 

ᓯᑎᐅᑉ ᐳᓖᓯᒃᑯᖏᓐᓂ (SPVQ) ᑐᖓᓕᒋᔭᐅᓯᒪᔪᖅ ᐊᐅᓚᑦᓯᔨᒧᑦ, ᐱᓇᓱᑦᑎᑖᕆᔭᐅᓚᐅᔪᖅ KRG-SPVQ-ᑯᑦ 

ᐱᓇᓱᐊᖃᑎᒌᓚᖓᓂᕐᒧᑦ ᐊᖏᕈᑎᖓᑎᒍᑦ.  ᐅᓪᓗᒥ, ᐳᓖᓰᑦ ᐊᖓᔪᕐᖃᖓ ᐱᕐᓃ ᓄᐃᑎᓯᖃᐅᔪᖅ ᓄᕐᖃᕈᑎᒥᓂᒃ 

SPVQ-ᑯᓂ NPS-ᑯᓐᓄᑦ ᐃᓚᐅᒍᓐᓇᕈᒪᒧᑦ ᐊᑌᓐᓇᑐᒥᒃ ᐱᓇᓱᐊᕐᓂᐊᓕᕐᓗᓂ. 

 

ᐳᓖᓰᑦ ᐊᖓᔪᕐᖃᖓ ᐱᕐᓃ ᐱᓇᓱᐊᖃᑎᖃᕐᓯᒪᓕᕐᑐᖅ KRG-ᑯᑦ ᐳᕐᑐᓂᕐᓴᖏᓐᓂᒃ ᑲᒪᔨᒻᒪᕆᐅᓪᓗ ᐊᓪᓚᕕᖓᓂᒃ 

(DGO) ᑲᔪᓯᑎᑦᓯᒐᓱᐊᓕᕐᓱᓂ ᐊᓯᑦᔨᑎᕆᒍᑕᐅᒋᐊᓕᓐᓂᒃ NPS-ᑯᑦ ᐱᐅᓯᖓᓐᓂᒃ ᐱᓇᓱᐊᕈᑎᖏᓐᓂᓗ 

ᑐᕌᖓᓂᕐᓴᐅᖁᓪᓗᒋᑦ ᓄᓇᓕᐅᑉ ᓂᕆᐅᓐᓂᕆᔭᖏᓐᓄᑦ ᐳᓖᓯᖃᕐᓂᑎᒍᑦ.  ᓄᐃᑦᓯᖃᒻᒥᐅᔪᖅ ᑐᑭᓯᓇᕐᑎᓯᔪᒥᒃ 

ᑐᓴᕐᑎᓯᐅᑎᒥᒃ KRG ᑲᑎᒪᔨᖏᓐᓂᒃ ᓄᓇᕕᒻᒥ ᐱᖁᔭᓂᒃ ᓯᖁᑦᑎᕆᓂᐅᕙᑦᑐᑦ ᖃᓄᐃᓕᖓᓕᕐᒪᖔᑕ, 

ᐊᓯᑦᔨᑎᕆᒍᑕᐅᒋᐊᓖᓪᓗ ᐊᑐᐃᓐᓇᕈᕐᑎᒍᐅᑎᐅᒋᐊᖃᓚᖓᔪᑦ NPS-ᑯᓐᓄᑦ ᓵᖕᖓᓯᒍᓐᓇᖁᓪᓗᒋᑦ ᐱᖁᔭᓂᒃ 

ᓯᖁᑦᑎᕆᓂᒻᒪᕆᐅᔪᓂᒃ, ᐱᐅᓯᓕᑎᕆᒍᑎᐅᓗᑎᓪᓗ ᓇᐅᓕᒫᑦ ᐊᑦᑕᓇᖕᖏᑐᒦᒋᐊᖃᕐᓂᖓᓂᒃ, ᐅᑎᕐᑎᓯᒍᑎᐅᓗᑎᓪᓗ 

ᓇᐅᓕᒫᑦ ᐅᑉᐱᕆᔭᖃᕈᓐᓇᓂᖓᓂᒃ ᐱᑦᔪᔭᐅᓂᒃᑯᑦ. 

 

ᐳᓖᓰᑦ ᐊᖓᔪᕐᖄᕆᓕᕐᑕᖓ ᐱᕐᓃ ᐱᓇᓱᐊᖃᑎᙯᓐᓇᖃᑦᑕᒥᔪᖅ ᖃᑎᕕᒃ ᓄᓇᓕᓕᒫᑦ ᑲᕙᒪᖓᑕ ᒪᑭᕝᕕᐅᓗ 

ᐊᑦᓇᑕᕐᑐᒦᒋᐊᖃᖕᖏᓂᕐᒧᑦ ᑲᑎᒪᔨᐊᐱᖁᑎᖏᓐᓂᒃ DGO-ᒥᓪᓗ ᐃᒫᙰᕈᑎᓕᐅᖃᑎᒋᒍᒪᓪᓗᒋᑦ 

ᓵᖕᖓᓯᒍᑎᐅᓚᖓᔪᓂᒃ ᕿᒥᕐᕈᔭᐅᒍᑎᒋᓯᒪᔭᖏᓐᓂᒃ NPS-ᑯᑦ. ᓄᐃᑦᓯᖑᓱᑦᑐᖅ ᐊᐅᓚᑦᔭᕆᐊᕐᓂᒧᑦ 

ᐸᕐᓇᓯᒪᐅᑎᐅᒐᔭᕐᑐᒥᒃ ᐱᐅᓯᒋᐊᕐᑎᓯᒍᑎᐅᒐᔭᑉᑐᒥᒃ ᐳᓖᓰᑦ ᐱᒍᑦᔨᕆᓂᕙᑦᑕᖓᓂᒃ, ᑕᒪᒃᑯᐊ ᑐᓴᕐᑕᐅᑎᖕᖑᓱᑦᑕᖏᑦ 

KRG-ᑯᑦ ᐳᕐᑎᓂᕐᓴᖏᓐᓄᑦ ᑲᑎᒪᔨᖏᓐᓄᓗ ᑕᕐᕿᓂ ᙯᔪᓂ. 

 

ᐳᓖᓰᑦ ᐊᖓᔪᕐᖄᖓ ᐱᕐᓃ ᐊᕐᕕᑕᕐᓯᒪᓕᕐᑐᖅ ᓄᓇᕕᐅᑉ ᓄᓇᓕᓕᒫᖏᓐᓄᑦ; ᑲᒪᔨᒻᒪᕆᐅᑉ ᐸᕐᓇᓯᒪᔭᖏᓐᓄᑦ 

ᑲᑎᒪᑦᓯᓂᐅᔪᓄᑦ ᓄᓇᓕᐅᑉ ᑲᑎᒪᔨᖏᓐᓂᒃ ᐃᓚᐅᖃᑦᑕᓱᓂ.  ᑐᓴᐅᑎᒃᑰᖃᑦᑕᓱᓂᓗ ᓇᐅᓕᒫᓄᑦ 

ᐅᖄᓚᑲᑦᑕᕕᐅᒍᓐᓇᓱᓂ ᑐᓵᒍᓐᓇᓯᖃᑦᑕᓚᐅᕐᑐᖅ ᓄᓇᕕᒻᒥᐅᑦ ᐃᓱᒫᓗᑎᒋᔭᖏᓐᓂᒃ ᐳᓖᓯᓕᕆᓂᖅ ᐱᓪᓗᒍ, 

ᐊᖑᒻᒪᑎᑎᑦᓯᒋᐊᖃᑦᑕᓱᓂᓗ ᐃᒻᒥᒎᓇᕐᑎᑐᑎᒍᑦ ᐳᓕᓯᓕᕆᒍᓯᐅᔪᑦ ᒥᑦᓵᓄᑦ ᐅᖃᐅᓯᖃᖃᑦᑕᓱᓂᓗ ᖃᓄᖅ 

ᐳᓖᓯᓕᕆᓂᖅ ᐱᐅᓯᐅᒥᒍᓐᓇᕋᔭᕐᒪᖔᑕ. 

 

ᐅᖃᐅᓯᕆᔭᐅᔪᖅ: 

 

  

https://view.officeapps.live.com/op/view.aspx?src=https%3A%2F%2Fwww.krg.ca%2Fiu%2Fassets%2FCouncil%2F2026%2Ffeb%2FPublic_Security_in_Nunavik_NPS_IU.pptx&wdOrigin=BROWSELINK

“ᑕᑯᓯᒪᓕᕐᖁᒍᑦ ᐃᓱᐊᕐᑐᕋᑕᕐᓂᒃ ᐳᓕᓰᑦ ᐊᖓᔪᕐᖃᖓᑕ ᐱᕐᓃᑉ ᑐᓂᓯᒪᑦᓯᐊᓂᖓᓂᒃ ᑐᕃᓐᓇᑐᒃᑯᑦ ᑲᑎᓯᖃᑦᑕᓱᓂ 

ᓄᓇᓕᐅᑉ ᓯᕗᓕᕐᑎᖏᓐᓂᒃ, ᑐᑭᓯᓂᖃᖃᑦᑕᓱᓂᓗ ᐱᒻᒪᕆᐅᔪᓂᒃ ᐳᓖᓯᓕᕆᓂᐅᑉ ᐃᓄᕐᓴᕈᑎᒋᔭᖏᓐᓂᒃ 

ᓄᓇᕕᒻᒥᐅᓄᑦ ᐃᓱᒫᓘᑎᒻᒪᕆᐅᔪᓂᒃ.  ᑲᑎᕕᐅᑉ ᑲᑎᒪᔨᖏᑦ ᐊᑐᐃᓐᓇᐅᓯᐊᕐᐳᑦ ᐃᑲᔪᕐᓯᒪᓚᖓᓗᑎᒃ 

ᐊᔪᐃᓐᓇᕈᑎᒋᔭᖏᓐᓂᒃ ᓯᕗᓕᕐᓗᓂ ᐊᓯᑦᔨᑎᕆᒍᑎᐅᓚᖓᔪᓂᒃ ᐳᓕᓰᑦ ᐱᐅᓯᕆᔭᖏᓐᓄᑦ ᖃᓄᐃᓘᕈᑎᐅᓂᐊᕐᑐᓄᓪᓗ 

ᐊᑦᑕᓇᖕᖏᑐᑦᓯᐊᑯᑦ, ᐅᑉᐱᕆᐅᑎᑦᓯᐊᓂᒃᑯᓗ ᐱᑐᑦᓯᒪᖃᑎᒌᖁᓪᓗᒋᑦ ᓄᓇᕕᐅᑉ ᐳᓖᓯᖏ, ᐃᓄᐃᑦ ᓄᓇᓖᓪᓗ 

ᐱᑦᔪᔭᐅᔪᐃᑦ.” 

– ᒫᑭ ᐃᒪᕐᓚᒃ, ᐊᖓᔪᕐᖃᖅ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ 

 

ᓱᓇᓱᐊᕐᓯᒪᓂᖓᑕ ᐊᓪᓚᑕᐅᒪᒍᓯᖓ: 

ᔮᓐ-ᕗᕋᓐᓱᐊ ᐱᕐᓃ ᐳᓕᓯᖕᖑᕆᐊᖕᖓᓯᒪᔪᖅ ᒪᓐᑐᕆᐊᑉ ᐳᓖᓯᖏᓐᓂ 1998-ᖑᑎᓪᓗᒍ, ᑯᐯᒃ ᓯᑎᐅᓪᓗ ᐳᓖᓯᖏᓐᓂ 

ᐃᖏᕐᕋᔭᕋᕐᑎᐅᓱᓂ ᐊᕐᖁᑎᓂ, ᐱᓇᓱᐊᖃᑎᖃᕐᓱᓂ ᐳᓖᓯᓂᒃ ᐃᑉᐱᒋᔭᖃᕐᑐᓴᔭᐅᔪᓂᒃ ᐅᓄᒋᐊᕐᑐᓂᒃ ᓇᐅᓕᒫᓪᓗ 

ᐱᑦᓯᐊᕆᐊᖃᕐᓂᖏᓐᓅᓕᖓᔪᓂᒃ. 

2006-ᒥᑦ 2010-ᒧᑦ, ᐱᕐᓃ ᐱᓇᓱᒐᖃᓕᓚᐅᔪᒻᒥᔪᖅ ᐊᖓᔪᕐᖃᐅᓱᓂ ᖃᐅᔨᒪᒐᓱᐊᕐᑎᐅᔪᓂ ᐋᖓᔮᓐᓇᑐᓂᒃ, 

ᑎᓕᔭᐅᓂᖃᓚᐅᕋᓂ ᑯᐯᑉ ᐳᓖᓯᖏᓐᓄᑦ 2011-ᒥ, ᓵᖕᖓᔨᐅᓚᖓᔪᓄᑦ ᐱᕋᔭᑦᑎᓂᒃ ᒪᕐᕉᓂᒃ ᐊᑦᓴᓗᐊᓕᓐᓂᒃ 

ᐃᖏᕐᕋᔭᕋᐅᑎᖃᓲᑦ ᓄᖑᑎᒐᓱᐊᕐᓱᒋᑦ. 

2011 2013 ᐊᑯᓐᓂᖓᓂ, ᐳᕐᑐᓂᕐᓴᒋᐊᓪᓚᒨᕐᑕᐅᓕᓚᐅᔪᒻᒥᔪᖅ ᖃᐅᔨᒪᒐᓱᐊᕐᑎᓴᔭᕈᕐᑕᐅᓱᓂ SPVQ-ᑯᑦ 

ᐱᓪᓗᑯᒋᐊᓕᕐᑎᒍᑦ ᐱᒍᑦᔨᐅᑎᖏᓐᓂ.  2013-ᒥᑦ 2015-ᒧᑦ, ᐊᖓᔪᕐᖃᐅᓕᓚᐅᔪᒻᒥᔪᖅ ᐱᓇᓱᐊᕐᓱᓂ 

ᓵᖕᖓᔨᐅᓚᖓᔪᓂ ᐱᕋᔭᑦᑎᓂᒃ ᒪᕐᕉᓂᒃ ᐊᑦᓴᓗᐊᓕᓐᓂᒃ ᐃᖏᕐᕋᔭᕋᐅᑎᖃᓲᑦ ᓄᖑᑎᒐᓱᐊᕐᓱᒋᑦ, ᐃᑉᐱᒋᔭᖃᕐᓱᓂ 

ᐊᕗᖓᐅᓕᔪᓂᒃ ᖃᐅᔨᒪᒐᓱᐊᕈᑎᐅᔪᓂᒃ ᐱᓇᓱᐊᕐᓂᖃᕐᑎᓗᒋᑦ ᑯᐯᑉ ᐳᓖᓯᖏᑦ. 

ᐅᑎᓕᓚᐅᔪᒻᒥᔪᖅ SPVQ-ᑯᓄᑦ, 2015-ᒥᑦ 2016-ᒧᑦ ᐊᖓᔪᖃᐅᓕᕐᒥᓱᓂ ᖃᐅᔨᒪᒐᓱᐊᕐᑎᓂ ᐋᖓᔭᓐᓇᑐᓂᒃ, 

ᐳᕐᑐᓂᕐᓴᒋᐊᓪᓚᒧᑦ ᐃᓕᔭᐅᓕᓚᐅᔪᖅ 2016-ᒥ ᓄᓇᖁᑎᒋᔭᐅᔪᒥᒃ ᐃᑉᐱᒋᔭᖃᕐᑎᐅᔪᐃᑦ ᐱᓇᓱᐊᕐᕕᖓᓂ 

ᐊᖓᔪᕐᖃᒪᕆᒐᓄᑦ ᑐᖓᓕᒋᔭᐅᑦᓱᓂ 2017 ᑎᑭᑦᓱᒍ. 

2017-ᒥᑦ 2018-ᒧᑦ ᐊᖓᔪᕐᖃᕈᓚᐅᔪᖅ ᐃᓂᓪᓚᑕᐅᓯᒪᔪᓄᑦ ᐱᓗᑲᓐᓂᐅᔪᓂᒃ ᑲᒪᓇᓱᑦᑎᓄᑦ, 2018-ᒥᓗ 

ᐳᕐᑐᓂᕐᓴᒋᐊᓪᓚᒨᕐᑕᐅᓯᒻᒥᓱᓂ ᕿᒥᕐᕈᔨᒻᒪᕆᐅᓂᕐᒧᑦ.  ᓯᕗᓕᕐᑎᐅᖃᑦᑕᓯᓚᐅᔪᒻᒥᔪᖅ ᐳᓖᓯᓕᕆᓂᕐᒨᓕᖓᔪᓂᒃ 

ᐱᓪᓗᑯᒋᐊᓕᕐᑎᒎᓕᖓᔪᓂᓪᓗ ᐱᒍᑦᔨᐅᑎᓕᕆᔨᐅᔪᓂᒃ 2021 ᑎᑭᑦᓱᒍ. 

ᐃᓕᑕᕆᔭᐅᒍᑎᖃᕐᑐᖅ ᐃᓱᒪᒍᓯᖃᕆᐊᖓ ᐸᕐᓇᕈᑎᓕᐅᕈᓐᓇᓚᕆᑦᑑᒋᐊᖓ, ᐱᕐᓃ ᐃᓚᐅᓯᒪᒻᒥᔪᖅ ᐊᕐᕋᒍᓂᒃ 

ᐊᒥᓱᒐᓚᓐᓂᒃ ᐱᒻᒪᕆᑦᑐᓂᒃ ᓱᒃᑯᐊᕿᓂᐅᔪᓂᒃ ᑲᒪᔨᓪᓚᕆᐅᑎᑕᐅᑦᓱᓂ ᓯᕗᓕᕐᓯᒪᑦᓱᓂᓗ ᐱᓪᓗᑯᒋᐊᓕᑦᑎᒎᑦ 

ᐱᓇᓱᐊᕐᑐᖁᑎᖏᓐᓂᒃ SPVQ-ᑯᑦ, ᐃᓚᖃᕐᒥᑎᓪᓗᒋᑦ ᓯᕗᓕᕐᓱᓂ ᐅᐃᒪᓇᕐᓯᔪᓂᒃ ᑲᑉᐱᐊᓇᕐᓯᔪᓂᓪᓗ 

ᐳᓖᓯᒋᔭᐅᓲᓂᒃ, ᖃᐅᔨᒪᒐᓱᐊᓪᓚᕆᑦᑎᐅᔪᓂᒃ, ᑎᕐᓕᐊᕆᓂᒃᑯᑦ ᐊᐸᑲᑦᓯᓂᐅᔪᓂᒃ, ᖃᕆᑕᐅᔭᕐᑎᒍᑦ ᐊᑦᔨᓕᐅᕈᑎᑎᒍᑦ 

ᖃᐅᔨᒪᒐᓱᐊᕐᑎᐅᔪᓂ ᑐᑭᓯᒪᓪᓚᕆᒐᓱᐊᕐᑎᐅᔪᓂᓗ. 

2021-ᒥᑦ 2025-ᒧᑦ, ᑐᖓᓕᕆᔭᐅᓕᓚᐅᔪᒻᒥᔪᖅ ᐊᖓᔪᕐᖃᖓᓄᑦ ᐃᓂᓪᓚᖓᑦᓯᐊᑐᒃᑯᑦ ᐱᕙᓪᓕᐊᑎᑦᓯᒐᓱᐊᕐᑎᐅᔪᓂ 

ᐳᓖᓯᓕᕆᒍᓯᐅᔪᓂᓗ, ᑎᓕᔭᐅᓂᖃᓚᐅᕋᓂ ᒪᓐᓇᓯᐅᑎᒥᒃ ᐊᖓᔪᕐᖃᐅᓂᕐᒧᑦ ᓄᓇᕕᐅᑉ ᐳᓖᓯᖏᓐᓂ ᓄᕕᒻᐱᕆ 

2025-ᒥ. 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ: 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᒍᑦᔨᔨᒻᒪᕆᐅᕗᖅ ᓇᐅᓕᒫᓂᒃ ᓄᓇᕕᒻᒥᐅᓂᒃ ᔦᒻᔅᐯ ᑯᐯᑉ ᑕᕐᕋᖓᑕᓗ 

ᐊᖏᖃᑎᒌᒍᑎᖓᒍᑦ (1975).  KRG ᐊᐅᓚᑕᐅᔪᖅ 17-ᓄᑦ ᑲᑎᒪᔨᓄᑦ ᓂᕈᐊᕐᑕᐅᒪᔪᓄᑦ ᓄᓇᓕᒥᓂᒃ  

ᑭᒡᒐᑐᕐᑎᐅᓱᑎᒃ 14-ᓂ ᓄᓇᕕᐅᑉ ᓄᓇᓕᖏᓐᓂ, ᓂᕈᐊᕐᑕᐅᒪᔪᒥᒃ ᐊᖓᔪᕐᖄᓖᑦ ᑐᖓᓕᖓᓂᓪᓗ, ᓇᔅᑳᐱᒃᑯᓗ 

ᑲᐅᒐᐅᒐᑦᓯᑲᒫᒥᐅᑦ ᐊᖓᔪᕐᖄᖓᓂ. 

 

ᑐᓴᕋᑦᓴᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᑐᖅ: 

KRG:  ᑎᓃ ᐋᐸᑦ, APR/KRG ᑐᓴᕋᑦᓴᓕᕆᕕᖓ/ ᐅᖃᓚᐅᑎᖓ 514-795-5196 / media@krg.ca 

 


